
  
  

राज्यपाल ने ‘चारधाम साथी’ मोबाइल एप किया लॉन्च 

चर्चा में क्यों?
27 अप्रैल, 2023 को उत्तराखंड के राज्यपाल लेफ्टिनेंट जनरल गुरमीत सिंह (से.नि.) ने राजभवन में स्वामी विवेकानंद हेल्थ मिशन सोसाइटी के ‘चारधाम
साथी’ मोबाइल एप को लॉन्च किया। 

प्रमुख बिंदु 
राज्यपाल लेफ्टिनेंट जनरल गुरमीत सिंह (से.नि.) ने कहा कि इस मोबाइल एप का उद्देश्य चारधाम यात्रा के दौरान यात्रियों को स्वास्थ्य संबंधी
जानकारी उपलब्ध कराना है।
चारधाम में आने वाले यात्रियों की स्वास्थ्य सुविधा के लिये यह मोबाइल एप उपयोगी साबित होगा। मोबाइल एप से यात्री नजदीकी विवेकानंद हेल्थ
मिशन चिकित्सालय की जानकारी, वहाँ उपलब्ध सेवाएँ, आपातकालीन नंबर की जानकारी आदि प्राप्त कर सकेंगे।
विदित है कि विवेकानंद हेल्थ मिशन चारधाम यात्रा स्थलों पर इलाज की मुफ्त सेवाएँ उपलब्ध करा रहा है। सोसाइटी ने उत्तराखंड में 11 स्थानों पर
अपने चिकित्सालय स्थापित किये हैं। हेल्थ मिशन सोसाइटी ने अब तक लाखों मरीज़ों को मुफ्त स्वास्थ्य सेवाएँ दी हैं।
सोसाइटी के सचिव डॉ. अनुज सिंघल ने बताया कि सोसाइटी की ओर से श्री बद्रीनाथ धाम, श्री केदारनाथ धाम व गंगोत्री धाम में आईसीयू युक्त
चिकित्सालय का संचालन किया जा रहा है। इनमें लैब की सुविधा, डिजिटल एक्स-रे सुविधाएँ एवं फार्मेसी इत्यादि की मुफ्त सुविधाएँ हैं।
गौरतलब है कि देशभर से 60 से अधिक हृदय रोग विशेषज्ञ डॉक्टरों ने चारधाम यात्रा चिकित्सालयों में स्वैच्छिक रूप से अपनी सेवाएँ देने की सहमति
दी है।

